
PNEVMONIYA BILAN KASALLANGAN BOLALARDA YURAK-QON TOMIR 

TIZIMIDAGI O‘ZGARISHLAR 

 

Karimjanov I.A., Mirraximova M.X., Gaziyeva A. 

Toshkent tibbiyot akademiyasi. Toshkent, Oʻzbekiston 

 

Dolzarbligi. Dunyoda bolalar o‘limi sabablari ichida nafas yo‘llarining virus-mikrobli 

infeksiyalari 10-15%ni tashkil etmoqda. Erta yoshdagi bolalarda pnevmoniyaning og‘ir kechishi 

shoshilinch intensiv davo uchun ko‘rsatma hisoblanadi. Asoratlangan pnevmoniyada yurak-qon tomir 

tizimida ham o‘zgarishlar kuzatilib, qo‘shma infeksion-yallig‘lanish jarayoni kuzatilmoqda 

Tadqiqotning maqsadi 6-12 yoshdagi bolalarda o‘tkir pnevmoniyada yurak-qon tomir tizimi 

zararlanishini tashhislash mezonlarini ishlab chiqishdan iborat. 

Tadqiqotning natijalari. Tadqiqot 2021-20223 yillarda o‘tkir pnevmoniya bo‘yicha 

Toshkent tibbiyot akademiyasining 1-klinikasi bolalar pulmonologiyasi bo‘limida stasionar 

davolangan 40 bolani klinik-laborator tekshiruvlariga asoslangan. Ular 2 guruhga bo‘lindi: miokardit 

bilan asoratlangan o‘tkir pnevmoniyali 20 nafar bola 1-guruhni; miokarditsiz o‘tkir pnevmoniya bilan 

og‘rigan 20 nafar bola 2-guruhni tashkil etdi. Qiyoslov guruhi 20 nafar shu yoshdagi amaliy sog‘lom 

bolalardan iborat. 

O‘tkir pnevmoniya bilan og‘rigan erta yoshdagi bolalarda miokardit rivojlanishining xavf 

omillarini o‘rganish, mazkur asoratni yuzaga kelishida quyidagilar eng ahamiyatli ekanligini 

ko‘rsatdi: avloddan-avlodga yurak-tomir patologiyasining o‘tishi, og‘ir gestozlar, homiladorlik 

davridagi nefropatiya, kamqonlik, O‘RVI, tug‘ruq davridagi asoratlar, asfiksiya bilan tug‘ilish, GIE, 

fon kasalliklari – OEYe, kamqonlik, timomegaliya, allergiya, qayta o‘tkazilgan pnevmoniya va 

sepsislarning mavjudligi. 

Quyidagilar erta yoshdagi bolalarda miokardit bilan asoratlangan o‘tkir pnevmoniyaning 

kechishidagi o‘ziga xos xususiyatlar hisoblanadi: lanjlik, tez charchash, ko‘p terlash, bezovtalanish, 

xavotirli uyquga shikoyatlar, teri qoplamalarining rangparligi, periferik sianoz, qo‘shimcha 

mushaklar ishtiroki bilan nafas qisishi kabi gipoksiya belgilarining kuchayishi, asosiy kasallik 

simptomlarining orqaga qaytishini cho‘zilishi. Yurak chegaralarining kattalashuvi, yurak tonlarining 

pasayishi, bradikardiya, gepatomegaliya, qon aylanishining buzilishi belgilari o‘tkir pnevmoniyali 

erta yoshdagi bolalarda o‘ziga xos kardiologik simptomatikani tashkil qildi.  

Xulosa. Gipoksiya belgilarining rivojlanganligi (sianoz – 60%, terining rangparligi – 70%), 

yordamchi mushaklarni ishtirok etishi bilan nafas qisishi – 55%, tez charchoq - 80%, loxaslik - 40%, 

ko‘p terlash – 30%, bezovtalik, notinch uyqu - 50%, ikki tomonlama o‘choqli-qo‘shiluvchi 

yallig‘lanish jarayoni – 35%) erta yoshdagi bolalarda miokardit bilan asoratlangan o‘tkir pnevmoniya 

kechishining klinik o‘ziga xos xususiyatlaridir. 

